
Kompyuter ilmlari va muhandislik texnologiyalari. Xalqaro ilmiy-texnik anjuman 

materiallari toʻplami – Jizzax: OʻzMU Jizzax filiali, 2026-yil 25-26-sentabr.  

315-bet. 

 

 

Xalqaro miqyosidagi ilmiy-texnik anjuman materiallarida zamonaviy kompyuter 

ilmlari va muhandislik texnologiyalari sohasidagi innovatsion tadqiqotlar aks etgan.   

Globallashuv sharoitida davlatimizni yanada barqaror va jadal sur’atlar bilan 

rivojlantirish boʻyicha amalga oshirilayotgan islohotlar samarasini yaxshilash sohasidagi 

ilmiy-tadqiqot ishlariga alohida e’tibor qaratilgan. Zero iqtisodiyotning, ijtimoiy 

sohalarni qamrab olgan modernizatsiya jarayonlari, hayotning barcha sohalarini 

liberallashtirishni talab qilmoqda. 

Ushbu ilmiy ma’ruza tezislari toʻplamida mamlakatimiz va xorijlik turli 

yoʻnalishlarda faoliyat olib borayotgan mutaxassislar, olimlar, professor-oʻqituvchilar, 

ilmiy tadqiqot institutlari va markazlarining ilmiy xodimlari, tadqiqotchilari, magistr va 

talabalarning ilmiy-tadqiqot ishlari natijalari mujassamlashgan. 

Mazkur toʻplamga kiritilgan ma’ruza tezislarining mazmuni, undagi statistik 

ma’lumotlar va me’yoriy hujjatlarning toʻgʻriligi hamda tanqidiy fikr-mulohazalar, 

keltirilgan takliflarga mualliflarning oʻzlari mas’uldirlar. 

TIZIMLI TAHLIL USULLARI ASOSIDA O‘QUV JARAYONINI 

mungboyeva@gmail.com 

Annotatsiya. Ushbu maqolada o‘quv jarayonini boshqarishda tizimli 

yondashuv hamda matematik-analitik usullarning o‘rni, ularning ta’lim resurslaridan 

unumli foydalanishdagi roli tahlil qilingan. Shuningdek, rivojlangan xorijiy 

mamlakatlarning ta’limni boshqarish va optimallashtirish sohasidagi ilg‘or tajribalari 

qiyosiy o‘rganilib, oliy ta’lim tizimiga tizimli tahlil va optimallashtirish usullarini 

tatbiq etish bo‘yicha amaliy takliflar hamda istiqbolli yo‘nalishlar ishlab chiqilgan. 

Kalit so‘zlar. Tizimli tahlil, boshqaruv, axborotni qayta ishlash, matematik 

model, optimallashtirish, o‘quv jarayoni, qaror qabul qilish, algoritmlash. 

Kirish. Tizimli tahlil va optimallashtirish usullarining mohiyati.  

Tizimli tahlil – bu ta’lim jarayonida to‘plangan ma’lumotlarni yig‘ish, 

kompleks o‘rganish va modellashtirish orqali o‘quv yuklamalarini unumli taqsimlash, 

talabalarning o‘zlashtirish hamda resurslardan foydalanish ko‘rsatkichlarini 

optimallashtirish jarayonidir [3]. Optimallashtirish modellarining qo‘llanilishi esa 

mailto:mungboyeva@gmail.com

o‘quv jarayonining holatini doimiy nazorat qilish hamda boshqaruv samaradorligini 

oshirishni, real vaqt rejimida kuzatish, muammoli nuqtalarni aniqlash va tezkor 

boshqaruv choralarini ko‘rish imkonini beradi[4]. 

Bu tizimlarning asosiy maqsadi — o‘quv jarayoninida resurslar va o‘quv 

yuklamalarini optimallashtirish hamda ta’lim sifatining samaradorligini oshirishdir.  

AQSh oliy ta’lim muassasalarida o‘quv jarayonlarini optimallashtirish va 

tizimli tahlil usullarini qo‘llashning ilg‘or markazlari hisoblanadi. Georgia 

universitetida o‘quv jarayonlarini va resurslarni rejalashtirishni monitoring qilishda 

“Optimization & Predicted Risk Model” algoritmidan foydalanadi [4].  

Adabiyotlar tahlili. Murakkab tizimlarni boshqarish va tizimli tahlil 

nazariyasi bo‘yicha akademik V.M. Glushkov, A.A. Samarskiy va N.N. Moiseyevlar 

fundamental ilmiy asoslarni yaratganlar. O‘quv jarayonlarini avtomatlashtirish va 

ta’lim tizimlarida axborotlarni qayta ishlash masalalari xalqaro va mahalliy olimlar 

tomonidan keng o‘rganilgan. 

Tahlillar shuni ko‘rsatadiki, aksariyat tadqiqotlarda o‘quv jarayonining faqat 

ta’lum bir qismi (masalan, faqat dars jadvalini tuzish yoki faqat talabalar bilimini 

baholash) alohida ko‘rib chiqilgan. Biroq, ta’lim muhitida dinamik ko‘rsatkichlar 

o‘zgarishini real vaqt rejimida tahlil qilish hamda barcha resurslarni bir vaqtning 

o‘zida qamrab oluvchi ko‘p mezonli optimallashtirish modellari hali ham 

mukammallashtirishni talab etadi. 

 
1-rasm. Tizimli tahlil usullari asosida o‘quv jarayonini boshqarish va 

rejalashtirishni optimallashtirish modelining tavsifi 

Ushbu grafik model ta’lim muassasalarida o‘quv jarayonlarini raqamli 

analitika va tizimli tahlil yondashuvlari yordamida kompleks boshqarish hamda 

optimallashtirishning to‘liq siklini aks ettiradi. Model beshta asosiy mantiqiy blokdan 

iborat: 

1. Kirish ma’lumotlari. Boshqaruv va optimallashtirish jarayonining dastlabki 

bosqichida uchta asosiy yo‘nalish bo‘yicha ma’lumotlar yig‘iladi. 

2. Tizimli tahlil va modellashtirish bosqichi. Bu blok tizimning “analitik 

markazi” bo‘lib, to‘plangan ma’lumotlarni qayta ishlaydi va matematik modellar 

orqali qarorlar ishlab chiqiladi. 

3. Optimallashtirilgan rejalashtirish va boshqaruv. Tahlil natijalari asosida 

amaliy boshqaruv qarorlari shakllantiriladi. 

4. Natijalar va ta’sir (Natijaviylik). Modelni amaliyotga tatbiq etish orqali 

erishiladigan asosiy ko‘rsatkichlar hisobga olinadi. 

5. Teskari aloqa va monitoring (Feedback loop). Tizimning uzluksiz va 

moslashuvchan ishlashini ta’minlovchi qayta aloqa konturi belgilab olinadi. 

Tadqiqot metodi - Tadqiqotda tizimli tahlilning strukturaviy-funksional 

usullari, ko‘p mezonli qaror qabul qilish (MCDM) nazariyasi va matematik 

modellashtirish metodlari qo‘llanilgan. O‘quv jarayoni quyidagi ko‘rinishdagi tizim 

sifatida ifodalanadi: 

S=⟨X,Y,U,Z,R⟩ 
Bu yerda: 

X — tizimning kirish parametrlari (talabalar kontingenti, resurslar, kadrlar 

salohiyati, o‘quv rejalari); 

Y — tizimning chiqish ko‘rsatkichlari (ta’lim sifati, o‘zlashtirish darajasi, 

biptiruvchilar raqobatbardoshligi); 

U — boshqaruv ta’sirlari (o‘quv yuklamalari taqsimoti, dars jadvali strukturasi, 

resurslarni ajratish); 

Z — tashqi muhit g‘alayonlari (tashkiliy, vaqt va moliyaviy cheklovlar); 

R — tizim elementlari orasidagi munosabatlar va axborot oqimlari to‘plami. 

Boshqaruv samaradorligini oshirish uchun bir qator cheklov shartlari kiritiladi. 

Masalan, professor-o‘qituvchilar yuklamasining belgilangan me’yordan oshmasligi: 

1

, 1, ,
n

ij j i

j

a x H i m


Bu yerda ija
 — i -o‘qituvchining j -fan bo‘yicha ajratilgan soat hajmi, jx

 — 

fanning bajarilish indeksi, iH  — i -o‘qituvchining maksimal yillik yuklama hajmi. 

Natijalar - Tizimli tahlil natijasida o‘quv jarayonini boshqarishning ko‘p 

mezonli matematik modeli va tegishli algoritmi ishlab chiqildi. Tizim samaradorligini 

oshirish bo‘yicha maqsadli funksiya quyidagicha shakllantirildi: 

Bu yerda kw
 — k -mezonning salmoq koeffitsienti (

1kw  ), 
( )kf U

 — tegishli 

sifat va effektivlik ko‘rsatkichlari funksiyasi (masalan, auditoriyalar bandlik 

koeffitsienti, dars jadvalidagi “darcha”lar sonini minimallashtirish, o‘qituvchi va 

talaba vaqtidan optimal foydalanish) ni ifodalaydi. 

Muhokama. Modelning afzalligi shundaki, u tizimdagi o‘zgarishlarga tez 

moslashadi. Masalan, o‘quv rejasida yoki kadrlar tarkibida o‘zgarish ro‘y berganda, 

algoritm yangi cheklovlarni hisobga olgan holda qayta hisoblashni amalga oshiradi. 

Shu bilan birga, modelni amaliyotga joriy etishda dastlabki ma’lumotlarning 

aniqligi va unifikatsiya qilingan bo‘lishi muhim shart hisoblanadi. Kelgusida ushbu 

modelga sun’iy intellekt va neyron tarmoqlari elementlarini kiritish orqali noaniqlik 

sharoitida qaror qabul qilish sifatini yanada oshirish imkoniyati mavjud. 

Xulosa. Taklif etilgan matematik model va optimallashtirish algoritmlari 

yordamida o‘quv rejalari hamda dars jadvallarini shakllantirish jarayoni 

avtomatlashtirildi. Natijada auditoriya va laboratoriya resurslaridan foydalanish 

samaradorligi 18–22% ga oshdi, rejalashtirishdagi konflikt va xatoliklar esa 85% ga 

kamaydi. Shuningdek, axborotlarni qayta ishlash hamda qaror qabul qilish vaqti uch 

barobarga qisqardi. 

Shunday qilib, ishlab chiqilgan tizimli tahlil modeli va optimallashtirish 

algoritmi oliy ta’lim muassasalarida ta’lim sifatini oshirish, resurslarni to‘g‘ri 

taqsimlash va boshqaruvni raqamlashtirish uchun muhim va amaliy vosita sifatida 

e’tirof etiladi. 

Annotatsiya: Ushbu maqolada Mashinali oʻrgatish (Machine Learning) 

sohasidagi eng ommabop nazoratsiz ta'lim (Unsupervised Learning) algoritmlaridan 

biri boʻlmish K-Means algoritmining ishlash prinsipi, matematik modeli va amaliy 

ahamiyati tahlil qilinadi. Maqolada matnli ma'lumotlarni vektorli koʻrinishga 

oʻtkazish (Text Vectorization) hamda Sun'iy Intellekt (AI) tizimlarining xotirasida 

ma'lumotlarni guruhlash va tezkor qidiruvni ta'minlash jarayoni atroflicha yoritib 

berilgan. Shuningdek, K-Means algoritmining zamonaviy axborot tizimlarida 

